भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 3575
(जिसका उत्तर 27 मार्च, 2018/06 चैत्र, 1940 (शक) को दिया जाना है)
विमुद्रीकरण से पहले नीरव मोदी द्वारा बैंक में भारी धनराशि जमा किया जाना
3575.
श्री अनिल देसाईः 
क्या वित्त मंत्री यह बताने की कृपा करेंगे किः
(क)
क्या यह आरोप लगाया गया है कि रत्न व्यापारी नीरव मोदी ने विमुद्रीकरण की घोषणा से कुछ घंटे पहले घोटाले से ग्रस्त पंजाब नेशनल बैंक (पीएनबी) की एक शाखा में 90 करोड़ रुपए जमा किए थे; और
(ख)
यदि हां, तो तत्संबंधी ब्यौरा क्या है और इस मामले में क्या कार्रवाई की गई है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) और (ख): पंजाब नेशनल बैंक (पीएनबी) ने यह सूचित किया है कि बैंककारी कंपनी (उपक्रमों का अर्जन और अंतरण) अधिनियम, 1970 की धारा 13 के उपबंधों के अंतर्गत बैंक उन परिस्थितियों, जिनमें ग्राहकों की सूचना को प्रकट करना कानून अथवा प्रचलनों या प्रयोगों के अनुरूप बैंकरों में प्रचलित न हों या बैंकों के लिए उक्‍त सूचना को प्रकट करना आवश्‍यक अथवा उपयुक्‍त न हो, अपने ग्राहकों की कोई सूचना प्रकट नहीं करेगा। पीएनबी ने यह भी कहा है कि उपर्युक्‍त को ध्‍यान में रखते हुए यह प्रतीत होता है कि ग्राहकों की सूचना उपलब्‍ध नहीं करायी जा सकती।

तथापि, जहां तक उक्‍त आरोप का संबंध है पीएनबी ने यह कहा है कि उन्‍होंने दोनों आरोपी समूह के सभी खातों की जांच कर ली है और यह पाया गया कि विमुद्रीकरण की घोषणा की तारीख (अर्थात् 08.11.2016) को इन समूहों के खातों में एक लाख रुपए से अनधिक नकद राशि जमा की गई थी।

